
Melele ko ñan armej ro rej kanne ablikajon ñan bōk Pacific Engagement Visa (PEV):

Ta jerbal ko kwōmaron loi ilo Australia?
Australia ej juon aelon kileplep im elōñ kain jikin jerbal im jerbal ko ibelakin jilijino state im 
ruo territory. Kāālōt eo am ñan ia eo kwōj jokwe ie emaron kelōt jerbal ko kwōmaron loi, 
wōnāān mour, im wōnāān ko kwōj kollaiki jinoin. Melele in ej lewaj jidik melele kōn bukon ko 
roktak ñan jipañ ilo am kappok jerbal.

	 Melele ko aorōk ñan am lomnak kaki
Ilo iien am kappok jerbal ilo Australia, enaj jipañ am 
lomnak kōn melele kein:
•	 �Jikin: Australia ej juon aelon kileplep, im ilo state ko 

eoktak joñan mejatoto ko aer, armej ro ilo jukjukinbed 
ko, im kain jerbal ko

•	� Kolla im wōnāān mour: Ilo jet jikin kweilok im state 
elaplok jerbal ko repellok im elaplok kolla ko wōnāān 
rijerbal, bōtab emaron laplok wōnāān mour ilo ijoko

•	� Jukjukinbed: Ilo jet jikin ko elap im etto an bed armej 
ro jen aelon in Pacific im Timor-Leste, im emaron 
jipañ am jab mijak ilo ijoko.

Jet melele ko remōkaj ñan am 
jelā kōn state im territory ko ilo 
Australia

	 �Mejatoto im kobalok ibben armej im 
doulul ko ilo jukjukinbed

•	� Northern Territory (NT), Queensland (QLD),  
im Western Australia (WA): State kein emāānān 
mejatoto einwōt ilo aelon ko ilo Pacific im Timor-Leste

•	 �Victoria (VIC), Tasmania (TAS) im South Australia (SA): 
State kein elaplok an mōlo mejatoto, im ewōr emen 
iien ko elap an oktak mejatoto

	

	 �Armej ro ilo jukjukinbed rej jen elōñ 
aelon ko

•	� Armej ro jen aelon ko ilo Pacific elaptata aer bed ilo 
Queensland, New South Wales im Victoria.

	 °	 �Ilo New South Wales, armej ro jen aelon ko ilo 
Pacific rej bed ilo jikin kweiļok ko Blacktown, 
Liverpool, Campbelltown, Penrith im Canterbury-
Bankstown

	 °	� Ilo Queensland, armej ro jen aelon in Pacific 
elap aer bed ilo jikin kweiļok ko Logan, Brisbane, 
Ipswich, Gold Coast, im Moreton Bay

	 °	� Ilo Victoria, elap armej rein kwōmaron loer ilo 
Casey, Hume, Brimbank, Melton im Whittlesea.

•	� Armej ro jen Timor-Leste elaptata aer bed ilo 
Northern Territory im Victoria.

	 °	 �Ilo Northern Territory, armej ro jen Timor-Leste 
elaptata aer bed ilo Darwin im Palmerston

	 °	 �Ilo Victoria, ebool an armej in Timor-Leste bed ilo 
Brimbank, Wyndham, im Maribyrnong.

	 Wōnāān mour im kolla jen jerbal
•	� Elaplok wōnāān mour: Sydney (New South Wales) 

im Melbourne (Victoria) elaptata an wōr jerbal ko 
repellok, bōtab ebar laptata wōnāān mour

•	� Elaplok wōnāān kolla: Jikin ko ilo Bukon ko an 
Queensland im Western Australia ekkā aer maron 
lelok kolla eo elaplok ñan aer kareel rijerbal ro ñan jikin 
ko elaplok aer ettolok jen jikin kweilok ko rellap, bōtab 
emaron bin kappok imōn jokwe ilo jikin ko rettolok

•	� Ediklok wōnāān mour: South Australia im Tasmania 
ekkā an diklok wōnāān mour, bōtab emaron diklok 
jerbal ko repellok.

New South 
Wales (NSW) 
 

•	� Jikin kweiļok eo elap: Sydney

•	� Kain jerbal ko raorōk: Joko im kōmman 
mweiuk (Western Sydney), jerbal ko rej jipañ 
im lale rilotok (Eastern Sydney), opij ko ilo 
bejnej ko rellap (iolaben jikin kweiļok eo), 
lale rūtto im ekkal (ibelakin aolepan jikin 
kweiļok eo)

•	� Elap jerbal ko repellok, melelein elōñ jerbal, 
bōtab emaron lap wōnāān mweo, im elap 
wōnāān mour.

Victoria (VC) •	� Jikin kweiļok eo elap: Melbourne

•	� Kain jerbal ko raorōk: Kōmman mweiuk, 
jikin ājmour, im kain jerbal in pā ko armej rej 
kōmmani einwōt jiña, pija, keke, im bar jet

•	� Ebool jerbal ko rebellok ilo Victoria, 
elabtata ilo jerbal ko an science im jerbal 
kōn mijin ko, im ej itok jen an lōñ kain 
armej im lōñlok bejnej ko

Queensland 
(QLD)

•	 �Jikin kweiļok eo elap: Brisbane

•	� Kain jerbal ko raorōk: Jerbal ko rej jipañ 
rilotok, ekōb roñ, jikin kallib, im jikin ājmour

•	� Elap jerbal ko ilo jejjetin iien ko ilowaan 
iiō eo, elaptata ilo ijoko rettolok jen jikin 
kweilok ko rellap. Bōtab emaron binlok 
kappok imōn jokwe ilo ijoko rettolok jen 
jikin kweilok ko rellap.

Western 
Australia  
(WA)

•	 �Jikin kweiļok eo elap: Perth

•	� Kain jerbal ko raorōk: Ekōb roñ, woil im kiaj, 
jikin kallib, im jerbal ko rej jipañ rilotok

•	� Elōñlok jikin ekōb roñ ko rettolok jen jikin 
kweilok ko rellap ilo Western Australia, im 
jet jerbal ko rej aikuj bwe rijerbal ro ren 
keitok im keilok jen jikin jerbal ko. Kōn 
mennin, emaron laplok wōnāān kolla ko 

•	� Elap aikuj ñan jejjetin jerbal kōn pā im 
jerbal kōn mijin ko. Bōtab, emaron bin am 
kappok imōn jokwe ilo ijoko rettolok jen 
jikin kweilok ko rellap.

South 
Australia (SA)

•	� Jikin kweiļok eo elap: Adelaide

•	� Kain jerbal ko raorōk: Bejnej ko rej 
kōmman wain, kōmman mweiuk, jikin 
ājmour, im kein tarinae

•	� Ilo South Australia aolep iien elap jerbal 
ko repellok im elap jerbal ko ilo jikin 
ājmour, imōn wia, ekkal, jikuul im kōmman 
mweiuk. Ebar diklok wōnāān mour jen 
state im territory ko jet.

Tasmania 
(TAS)

•	� Jikin kweiļok eo elap: Hobart

•	� Kain jerbal ko raorōk: Jerbal in nejnej 
menninmour im wūt ko lojet, jerbal ko rej 
jipañ rilotok, im jerbal in kallib ko

•	� Ediklok jerbal ko repellok im emolo lok 
mejatoto, bōtab elaplok aikuj rijerbal ro ilo 
jikin ājmour.

Northern 
Territory (NT)

•	 �Jikin kweiļok eo elap: Darwin

•	� Kain jerbal ko raorōk: Elap aikuj ñan rijerbal 
ro ilo elōñ kain jikin jerbal ko, elaptata ekōb 
roñ im jejjetin kapeel ko kōn jerbal kōn pā

•	� Jerbal ko repellok ilo Northern Territory 
elap aikuj rijerbal ro rej ekōb roñ, jikin 
ājmour, im rijerbal ro rejelā ekkal. Jikin 
jerbal ko rej kappok kajojo armej ro 
rekōnaan kōlaplok jerbal ko aer ilo bukon 
eo. 

Australian 
Capital 
Territory (ACT)

•	� Jikin kweiļok eo elap: Canberra

•	� Kain jerbal ko raorōk: Jerbal ko ibben 
Kien im jerbal ko rej jipañ armej ak lelok 
burokraam in jipañ ko raorōk.

•	� Ekkā an jerbal kein iomwin iien aitok bōtab 
remaron aikuj peba jen university ej kile am 
kadedelok am jikuul im jet iien kwōj aikuj 
citizen in Australia. 

Bōk melele ko relaplok kōn Burokraam eo ej Jipañ 
ikijen Jerbal an PEV ilo pev.gov.au 

Ilo webjait eo amim, kwōmaron bōk melele kōn 
mennin jipañ ko relaplok, ekoba peba ko kōn 
melele ko rejimwe kōn jerbal im waan joñak in peba 
ko rej kalikar jikuul, jerbal im kapeel ko. Kwōmaron 
bar kadeloñ etam ñan am loe Iien Katak ko ñan 
Melele in Jerbal ñan am bōk melele ko relaplok kōn 
wāween am kappok jerbal ilo Australia.

	 Jerbal ko repellok ibelakin Australia
Kain jerbal ko kwōmaron loi ilo Australia roktak ilo 
kajojo state ak territory. Waan joñak, state ko elap aer 
kūbwij roñ (einwōt WA, QLD, im NT) ewōr jerbal ko elap 
wonneir, bōtab kwōmaron naj aikuj jerbal ilo jikin ko 
rettolok jen jikin kweilok ko rellap. Ilo state ko jet (einwōt 
NSW, VIC, im Australian Capital Territory (ACT) eo) 
elaplok kain jerbal ko, bōtab elōñlok armej rej kappok 
jerbal ijoko. 

Ewōr jerbal ko ilo jikin kallib ko ibelakin aelon eo, bōtab 
jerbal kein ekkā an jidik iien ñe e jab ilo ien aikuj wōt. 

